
 
 
 
 
ᒐᕙᒪᒃᑯᓐᓂ ᐃᓄᖕᓄ ᑐᓴᒐᒃᓴᑦ 
ᑲᓇᑕᒥ ᑐᐊᕕᕐᓇᖅᑐᖃᓕᖕᓂᖅᐸᑦ ᐅᐸᓗᖓᐃᔭᐃᑎᑦ 
ᖃᐅᔨᓴᕈᑎᑦ ᓄᓇᕗᒻᒥᑦ 
ᐱᒋᐊᕐᕕᖓᑕ ᐅᓪᓗᖓ: ᓄᕕᐱᕆ 14, 2023 
ᐃᓱᓕᕝᕕᖓᑕ ᐅᓪᓗᖓ: ᓄᕕᐱᕆ 15, 2023 
ᓄᓇᕗᓕᒫᒧᑦ 90 ᑎᑦᑕᑯᓗᐃᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᑐᐊᕕᕐᓇᖅᑐᓕᕆᔨᒃᑯᖏᑦ, ᑐᓴᖅᑎᑦᑎᕗᑦ 
ᓄᓇᕗᒥᐅᓂᒃ ᖃᐅᔨᓴᕈᑕᐅᓗᓂ ᑲᓇᑕᒥ ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᓗᖓᐃᔭᐅᑎᒃᓴᑦ 
ᐱᓕᕆᐊᖑᓛᕐᓂᖓᓂᒃ ᓄᕕᐱᕆ 15, 2023-ᒥ.  

ᖃᐅᔨᓴᕈᑎ ᐱᒋᐊᖅᑎᑕᐅᓛᖅᑐᖅ 2:00 ᐅᓐᓄᒃᓴᒃᑯᑦ. ᑲᓇᓐᓇᕐᒥ (1:00 ᐅᓐᓄᒃᑯᑦ. ᑭᕙᓪᓕᕐᒥ 
12:00−ᒧᐊᕈᓂᓗ. ᕿᑎᕐᒥᐅᓂ, ᐅᖃᓘᑎᕋᓚᒃᑯᑦ, ᑕᓚᕖᓴᒃᑯᑦ ᐊᒻᒪ ᓈᓚᐅᑎᒃᑯᑦ. ᖃᐅᔨᓴᕈᑎ 
ᐅᖃᐅᓯᕆᔭᐅᓂᐊᖅᑐᖅ ᐃᒪᐃᓕᖓᔪᖅ: "ᐅᓇ ᖃᐅᔨᓴᕈᑎ. ᖃᓄᐃᓕᐅᖅᑐᖃᕋᓱᒋᐊᖃᙱᑦᑐᖅ." 

ᓰᐲᓰ ᓈᓚᐅᑎᒃᑯᑦ, ᑕᓚᕖᓴᒃᑯᑦ, ᐊᒻᒪᓗᑦᑕᐅᖅ ᓄᓇᓕᖕᒥ ᓯᓚᓕᕆᔪᑦ ᕿᓪᓚᔾᔪᒐᖅᑎᒍᑦ 
ᓴᖅᑭᔮᖅᑎᑦᑎᓂᐊᖅᑐᑦ ᑐᐊᕕᕐᓇᖅᑐᖃᓕᕐᓂᖅᐸᐅᑎᒥᒃ. ᐅᖃᓘᑎᕋᓛᒃᑯᑦ ᑐᓴᖅᑕᐅᔪᒃᓴᑦ 
ᓂᓪᓕᖅᑎᑕᐅᓛᖅᑐᑦ ᐅᖃᓘᑎᕋᓛᒃᑯᑦ ᐊᑦᑕᑕᖅᓯᒪᔪᓄᑦ LTE ᑐᓴᐅᒪᔪᓕᕆᔾᔪᑎᓄᑦ ᐋᖅᑭᒃᓱᕆᐊᓖᑦ 
ᐋᖅᑭᒃᓱᖅᓯᒪᓗᑎᒃ ᑐᓴᒐᒃᓴᑦ ᑐᓴᖅᑕᐅᔪᓐᓇᖁᓪᓗᒋᑦ.  

ᐅᖃᓘᑎᕋᓛᑦ, ᐊᑦᑕᑕᖅᑎᓯᒪᔪᑦ LTE ᑐᓴᐅᒪᔪᓕᕆᔾᔪᑎᓄᑦ, ᐅᖃᓘᑎᕋᓛᓄᑦ ᓇᑉᐸᖅᑯᑎᓄᑦ 
ᑎᑭᐅᑎᓯᒪᔪᑦ ᐊᔪᙱᑦᑐᓪᓗ, ᐅᖃᓘᑎᕋᓛᓄᑦ ᑎᑎᕋᕈᓐᓇᐅᑎᑦ ᐋᖅᑭᒃᓯᒪᓂᖏᓪᓗ ᐊᒃᑑᑎᓛᖅᑐᑦ 
ᐅᖃᓘᑎᕋᓛᒃᑯᑦ ᐅᖃᓗᒃᑐᓄᑦ ᖃᐅᔨᓴᕈᑎ ᑐᓴᖅᑕᐅᔪᒃᓴᖅ ᓂᓪᓕᐊᓕᖅᐸᑦ. ᑐᓴᖅᑕᐅᑎᑕᐅᓂᖓ 
ᖃᐅᔨᓴᕈᑎᒥ ᐊᒃᑐᐃᑐᐃᓐᓇᕐᓂᐊᖅᑐᖅ ᕿᓪᓚᔾᔪᒐᕐᓄᑦ (ᑏᕖᒃᑯᑦ, ᓈᓚᐅᑎᒃᑯᑦ, ᓄᒃᑕᐅᑎᒃᑯᑦ), 
ᐃᒻᒪᖄ 30 ᑎᑦᑕᑯᓗᖕᓄᑦ.  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᐅᓯᒋᐊᖅᑎᑦᑎᔪᒪᓪᓚᑦᑖᖅᐳᑦ ᐱᓕᕆᖃᑎᒌᒍᓯᕐᓂᒃ 
ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔨᐅᖃᑎᑦᑎᓐᓄᑦ. ᓯᕗᒻᒧᐊᖅᑎᑉᐸᓪᓕᐊᔪᒪᓪᓗᒋᑦ ᑖᒃᑯᐊ 
ᐱᓕᕆᐊᖑᐃᓐᓇᖅᑐᑦ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᖃᑎᖃᖅᐳᑦ 
ᐸᓖᓯᒃᑯᓐᓂ V−ᒥᐅᑕᓂᒃ ᖃᐅᔨᒪᔪᒪᓪᓗᑎᒃ ᓈᒻᒪᒃᑐᓂᒃ ᐱᓕᕆᔨᐅᖃᑕᐅᔪᓂᒃ 
ᐊᑐᕈᓐᓇᕋᓗᐊᕐᒪᖔᑕ ᐊᑐᖅᑕᐅᔭᕆᐊᓕᖕᓂᒃ ᐱᓕᕆᔾᔪᑎᓂᒃ ᓄᓇᕗᒥᐅᑦ 
ᐊᑦᑕᕐᓇᙱᑦᑐᒦᖁᓪᓗᒋᑦ. ᑖᓐᓇ ᖃᐅᔨᓴᕈᑎ ᓯᕗᓪᓕᐅᓂᐊᖅᑐᖅ ᓴᖅᑭᑕᐅᓗᓂ ᐸᓖᓯᒃᑯᓐᓄᑦ 
V−ᒥᐅᑕᓄᑦ ᑕᕝᕘᓇ ᐱᓕᕆᖃᑎᒌᒍᑎᒃᑯᑦ.  



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᔪᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᑲᓇᑕᒥ ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᓗᖓᐃᔭᐅᑎᒃᓴᑦ ᐋᖅᑭᒃᑕᐅᓯᒪᕗᑦ ᑐᓴᖅᑕᐅᑎᑦᑐᓐᓇᖅᖢᒋᑦ 
ᐱᕐᔪᐊᑦ ᐊᒻᒪ ᐃᓅᓯᕆᔭᐅᔪᓂᒃ ᐊᓐᓇᒃᑎᑦᑎᔾᔪᑎᑦ ᐅᐸᓗᖓᐃᔭᐅᑎᑦ ᑲᓇᑕᒥᐅᓄᑦ 
ᐃᓕᓐᓂᐊᖅᑎᑦᑎᔾᔪᑕᐅᓪᓗᓂᓗ ᐃᓄᖕᓄᑦ ᑐᐊᕕᕐᓇᖅᑐᖃᓕᕐᓂᖅᐸᑦ ᐅᐸᓗᖓᐃᔭᐅᑎᑦ 
ᖃᓄᐃᑦᑑᖕᒪᖔᑦ ᐃᓅᓯᕐᒧᑦ ᐊᑦᑕᕐᓇᖅᑐᓂᒃ ᓴᖅᑭᑦᑐᖃᑳᓪᓚᖕᓂᖅᐸᑦ. ᖃᐅᔨᓴᕈᑎᑦ 
ᓇᓗᓇᙱᔾᔪᑕᐅᕗᑦ ᐱᓕᕆᔾᔪᓯᖅ ᐊᔪᙱᓐᓂᖓᓂ ᓇᓗᓇᐃᖅᓯᔾᔪᑕᐅᓪᓗᓂᓗ ᓇᐅᒃᑯᑦ 
ᐋᖅᑭᒋᐊᖃᕐᒪᖔᑦ. ᓄᓇᕗᒻᒥᐅᑦ ᑐᑭᓯᒋᐊᒃᑲᓐᓂᕈᓐᓇᖅᑐᑦ ᐅᕙᓂ ᑲᓇᑕᒥᑦ ᑭᒃᑯᑐᐃᓐᓴᕐᓄᑦ 
ᖃᐅᔨᒃᑲᐃᔾᔪᑎᓂᒃ ᐃᑭᐊᕿᕕᖓᓂ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᕼᐃᐊᑐ ᒍᐊᓐᑦ 
ᐊᑐᐊᒐᓕᕆᓂᕐᒧᑦ ᓇᓗᓇᐃᔭᐃᔨ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ 
867-975-5465  
hgrant@gov.nu.ca  

https://npas.ca/
https://npas.ca/

